
Munbhih Kritam Skandashatashtanama Stotram

మునిభిః కృతం స్కన్దశతాష్టనామస్తోత్రమ్  

(శివరహస్యాన్తర్గతే  ఈశాఖ్యే)
మునయః ఊచుః ।
(ధ్యానమ్)

ద్విషడ్భుజం షణ్ముఖమమ్బికాసుతం
కుమారమాదిత్యసమానతేజసమ్ ।
వన్దే మయూరాసనమగ్నిసన్నిభం
సేనాన్యమీశం సకలేష్వభీష్టదమ్  ॥ ౧౪౦॥
(శతాష్టనామస్తోత్రమ్  )

స్కన్దో గుహః షణ్ముఖశ్చ భాలనేత్రసుతః  ప్రభుః  ।
పిఙ్గళః  కృత్తికాసూనుః  శిఖివాహో ద్విషడ్భుజః ॥ ౧౪౧॥
ద్విషణ్ణేత్రః   కుమారశ్చ పిశితాశనభఞ్జనః  ।
తారకాసురసంహర్తా రక్షోబలనిషూదనః ॥ ౧౪౧॥
మత్తః ప్రమత్త  ఉన్మత్తః సురసైన్యాభిరక్షకః  ।
దేవసేనాపతిః ప్రాజ్ఞః   కృపాలుర్భక్తవత్సలః ॥ ౧౪౨॥
ఉమాసుతో మహాసేనః కుమారః క్రౌఞ్చదారణః  ।
సేనానీరగ్రజన్మా  చ విశాఖః శఙ్కారాత్మజః ॥ ౧౪౩॥
శివస్వామీ గణస్వామీ సర్వస్వామీ సనాతనః ।
అనన్తశక్తిరక్షోభ్యః  పార్వతీప్రియనన్దనః   ॥ ౧౪౪॥
గఙ్గాసుతః  శరోద్భూత ఆహుతః పావకాత్మజః ।
జృమ్భః ప్రజృమ్భ  ఉజ్జృమ్భః  కమలాసనసన్నుతః ॥ ౧౪౫॥
ఏకవర్ణో ద్వివర్ణశ్చ  త్రివర్ణః   సుమనోహరః ।
చాతుర్వర్ణ్యః  పఞ్చవర్ణః  ప్రజాపతిరహఃపతిః  ॥ ౧౪౬॥

అగ్నిగర్భః శమీగర్భో విశ్వగర్భః సురారిహా ।
హరిద్వర్ణః  శుభకరః పటువాక్ వటువేషధృక్ ॥ ౧౪౭॥
పూషా గభస్తిర్గగనశ్చన్ద్రవర్ణః    కలాధరః ।
మాయాధరో మహామాయః కైలాసావసథః  శిఖీ ॥ ౧౪౮॥
విశ్వయోనిరమేయాత్మా తేజోనిధిరనామయః ।
పరమేష్ఠీ పరబ్రహ్మ  వేదగర్భో విరాడ్ వసుః ॥ ౧౪౯॥
పులిన్దకన్యాభర్తా  చ మహాసారస్వతప్రదః  ।
ఆశ్రితాఖిలదాతా  చ చోరఘ్నో రోగనాశనః ॥ ౧౫౦॥
అనన్తశక్తిరానన్దః   శిఖణ్డికృతకేతనః  ।
డమ్భః పరమడమ్భశ్చ మహాడమ్భో వృషాకపిః ॥ ౧౫౧॥
కారణం కాన్తదేహశ్చ కారణాతీతవిగ్రహః  ।
అహిరూపోఽమృతవపుః ప్రాణాయామపరాయణః  ॥ ౧౫౨॥
విరుద్ధహర్తా  వీరఘ్నో రక్తశ్యామలలోచనః ।
బహువర్ణో గణపతిః స్వభక్తాభీష్టదాయకః  ॥ ౧౫౩॥
సర్వేశ్వరో లోకగురురసురానీకనాశనః ।
సుబ్రహ్మణ్యో  గుహః స్కన్దో బ్రహ్మణ్యో  బ్రాహ్మణప్రియః   ॥ ౧౫౪॥
(ఫలమ్)

ఏవమష్టోత్తరశతనామభిః   స్తౌతి యో నరః ।
తస్యాభీష్టాని  సర్వాణి ప్రయచ్ఛతి  గుహోముహుః ॥ ౧౫౫॥
॥ ఇతి శివరహస్యాన్తర్గతే  మునిభిః కృతం స్కన్దశతాష్టనామస్తోత్రం    సమ్పూర్ణమ్  ॥
-॥ శ్రీశివరహస్యమ్  ।ఈశాఖ్యః ద్వాదశమాంశః । ౩౮ । ౧౪౦-౧౫౫ ॥
- .. shrIshivarahasyam . IshAkhyaH dvAdashamAMshaH . 38 . 140-155 ..

Notes:

Muni-sమునయః eulogize Skanda స్కన్ద with ŚatāṣṭanāmaStotram శతాష్టనామస్తోత్రమ్ 
towards the conclusion of the discourse of The ŚivaRahasyam శివరహస్యమ్.

SkandaŚatāṣṭanāmāvaliḥస్కన్దశతాష్టనామావలిః   derived from the SkandaŚatāṣṭanāmaStotram

స్కన్దశతాష్టనామస్తోత్రమ్   , can be accessed from one of the links given below.

